LING1101 Fonetikk, fonologi og morfologi.

Periodisk evaluering hausten 2006.

Lærarar: Rolf Theil og Kjell Magne Yri.

Dette kurset har no vorte halde fire gonger (H03, H04, H05 og H06). Theil hadde fonetikk- og morfologidelen H03 og heile kurset H04, medan Yri og Theil har delt kurset mellom seg dei to siste gongene; H05 hadde Yri fonologi og fonetikk og Theil morfologi, H06 hadde Yri fonetikk og Theil fonologi og morfologi.

Kurset har 20 dobbelttimar som skal fordelast mellom fonetikk, fonologi og morfologi, og H06 var fordelinga slik:


Fonetikk, 7 dobbelttimar; Yri.


Fonologi, 6 dobbelttimar; Theil.


Morfologi, 7 dobbelttimar; Theil.

Timetalet i kvar av dei tre disiplinane er lite, og kurset er elementært. Då me tok til med dette kurset i 2003, var pensum altfor stort, men etter kvart har me kome fram til eit realistisk pensumomfang, som oversynet nedanfor viser.

Undervegsvurdering og eksamen fungerer greitt. Det er éi obligatorisk kvalifiserings​oppgåve, som kan handle om fonologi og/eller morfologi. Oppgåvesvaret må vere godkjent. Det er éi 3-dagars heimeoppgåve, som kan handle om fonologi og/eller morfologi. Det er munnleg eksamen i fonetikk.

Me får berre gode tilbakemeldingar frå studentane, og me har i stor grad lukkast i skape interesse for disiplinane. Dette ser me også av at svært mange held fram med Morfologi 2 (LING2107/4117) og Fonologi 2 (LING2106/4116) i vårsemesteret 2007.
